
 
Adroddiad i:    Pwyllgor Craffu Perfformiad 
 
Dyddiad y Cyfarfod:   10 Ionawr 2013 
 
Awdur yr Adroddiad:  Cydgysylltydd Craffu 
 
Teitl:     Rhaglen Waith Craffu  
 

 
1. Beth yw testun yr adroddiad? 
 
 Mae’r adroddiad hwn yn cyflwyno blaen-raglen waith ddrafft y Pwyllgor 

Craffu Perfformiad er ystyriaeth yr aelodau. 
 
2. Beth yw’r rheswm dros wneud yr adroddiad hwn? 
 
 I ofyn i’r Pwyllgor adolygu a chytuno ar ei raglen waith i’r dyfodol, ac i 

roi’r wybodaeth ddiweddaraf i aelodau ar faterion perthnasol.   
 
3. Beth yw’r argymhellion? 
 
 Bod y Pwyllgor yn ystyried y wybodaeth a ddarparwyd, ac yn cytuno ar, 

adolygu neu addasu ei flaen-raglen waith fel ag sy’n briodol.   
 
4. Manylion yr Adroddiad. 
 
4.1 Mae Erthygl 6 o Gyfansoddiad Cyngor Sir Ddinbych yn nodi cylchoedd 

gorchwyl, swyddogaethau ac aelodaeth bob un o’r Pwyllgorau Craffu, 
tra bo rheolau gweithdrefnau’r pwyllgorau craffu i’w canfod yn Rhan 4 
o’r Cyfansoddiad.   

 

4.2 Mae’r Cyfansoddiad yn nodi bod yn rhaid i bwyllgorau craffu’r Cyngor 
baratoi a chadw llygad ar raglen o’u gwaith i’r dyfodol. Trwy adolygu a 
blaenoriaethu materion, mae aelodau’n gallu sicrhau bod y rhaglen 
waith yn esgor ar agenda sy’n cael ei arwain gan aelodau.     

 
4.3 Ers sawl blwyddyn, mabwysiadwyd yr arfer yn Sir Ddinbych i 

bwyllgorau craffu gyfyngu ar nifer yr adroddiadau sy’n cael eu hystyried 
ymhob cyfarfod unigol i uchafswm o bedwar, gydag adroddiad rhaglen 
waith y Pwyllgor yn ychwanegol at hynny. Nod trefn o’r fath yw hwyluso 
trafodaeth fanwl ac effeithiol ar bob testun.    

 
4.4 Gofynnir i’r Pwyllgor ystyried ei raglen waith ddrafft ar gyfer cyfarfodydd 

i’r dyfodol, fel y manylir yn atodiad 1, a’i chymeradwyo, ei hadolygu neu 
ei haddasu fel ag sy’n briodol gan roi ystyriaeth:   

 

 i faterion a godwyd gan aelodau’r Pwyllgor 

 i faterion a gyfeiriwyd at y Pwyllgor gan y Grŵp Cadeiryddion ac Is-
Gadeiryddion Craffu   



 ei pherthnasedd i flaenoriaethau’r Pwyllgor/Cyngor/cymuned   

 i Gynllun Corfforaethol y Cyngor ac Adroddiad Blynyddol y 
Cyfarwyddwr Gwasanaethau Cymdeithasol   

 i lwyth gwaith cyfarfodydd 

 i amseroldeb 

 i ddeilliannau 

 i faterion a gwybodaeth allweddol i’w cynnwys mewn adroddiadau  

 i swyddogion a/neu aelodau Cabinet y dylid eu gwahodd (ar ôl ystyried 
os yw eu presenoldeb yn hanfodol neu a fyddai eu presenoldeb yn 
ychwanegu gwerth) 

 i gwestiynau i’w rhoi gerbron swyddogion/aelodau Cabinet.   
 

 
4.5 Wrth ystyried eitemau i’r dyfodol i’w cynnwys yn y blaen-raglen waith, 

gall fod yn ddefnyddiol i aelodau ystyried y cwestiynau canlynol wrth 
benderfynu os yw testun yn addas i’w gynnwys yn y rhaglen waith:   

 beth yw’r mater? 

 pwy yw’r rhanddeiliaid? 

 beth sydd dan sylw mewn mannau eraill?  

 beth sy’n rhaid i archwilio ei wybod? a 

 pwy all gynorthwyo?   
 
4.6 Fel y nodwyd ym mharagraff 4.2 uchod, mae Cyfansoddiad Cyngor Sir 

Ddinbych yn nodi bod yn rhaid i bwyllgorau craffu baratoi a chadw 
llygad ar raglen o’u gwaith i’r dyfodol. I gynorthwyo gyda’r broses o 
flaenoriaethu adroddiadau, os yw swyddogion o’r farn bod testun yn 
haeddu amser trafodaeth ar agenda busnes y Pwyllgor, yna mae’n 
rhaid iddynt ofyn yn ffurfiol i’r Pwyllgor ystyried derbyn adroddiad ar y 
testun hwnnw.  Gwneir hyn trwy gyflwyno ‘ffurflen gynnig’ sy’n nodi 
pwrpas, pwysigrwydd a deilliannau posibl y testunau gaiff eu cynnig.   
Mae un ffurflen gynnig o’r fath wedi’i derbyn ar gyfer ystyriaeth y 
Pwyllgor yn y cyfarfod hwn, yn ymwneud ag Adroddiad Gwella 
Blynyddol Swyddfa Archwilio Cymru i’w weld yn Atodiad 2 i’r adroddiad 
hwn.  

 
  Blaen-raglen Waith y Cabinet 
4.7 Wrth benderfynu ar eu rhaglen o waith i’r dyfodol, mae’n ddefnyddiol i 

bwyllgorau craffu gymryd sylw hefyd o raglen waith y Cabinet.  I’r diben 
hwn, mae copi o flaen-raglen waith y Cabinet ynghlwm fel Atodiad 3.   

 
4.8 Cynnydd o ran Penderfyniadau’r Pwyllgor 
 Yn Atodiad 4 i’r adroddiad hwn, ceir tabl yn crynhoi penderfyniadau 

diweddar y Pwyllgor ac yn hysbysu aelodau o’r cynnydd a wnaed o ran 
eu rhoi ar waith.     

 
5. Grŵp Cadeiryddion ac Is-Gadeiryddion Craffu 
 
5.1 Yn ôl trefniadau archwilio’r Cyngor, mae’r Grŵp Cadeiryddion ac Is-

Gadeiryddion Craffu (SCVCG) yn perfformio rôl pwyllgor cydgysylltu.  



Cyfarfu’r SCVCG ar 20 Rhagfyr ac yn y cyfarfod hwnnw, penderfynwyd  
y dylid trosglwyddo adroddiad ar Gamerâu Cylch Cyfyng o raglen waith 
y Pwyllgor Craffu Partneriaethau ar gyfer Mawrth 2013 i flaen-raglen 
waith y Pwyllgor Craffu Perfformiad ar gyfer Ebrill 2013.  

 
5.2 Yn yr un cyfarfod, ystyriodd y Grŵp gais gan Is-Gadeirydd y Pwyllgor 

Craffu Perfformiad, yn dilyn ymweliad diweddar gydag Adran Fflyd y 
Cyngor, y dylai craffu archwilio buddion a chostau potensial cyflwyno 
dyfeisiau cyfyngu ar gyflymder/cyfrif revs ar gerbydau’r Cyngor. Roedd 
y Grŵp o’r farn bod y testun hwn yn haeddu trafodaeth gan Craffu ac 
felly gofynnwyd i’r Pwyllgor Craffu Perfformiad ystyried y mater. 
Trefnwyd i adroddiad rhagarweiniol ar y testun ymddangos ar raglen 
waith y Pwyllgor ar gyfer cyfarfod Chwefror. Fodd bynnag, bydd 
hynny’n golygu y bydd pump o adroddiadau i’w hystyried yn y cyfarfod 
hwnnw, sy’n fwy na nifer safonol yr adroddiadau fesul cyfarfod fel yr 
amlinellwyd ym mharagraff 4.3 uchod. Gofynnir felly i aelodau ystyried 
argymhellion y SCVCG a’r mater o amserlennu’r adroddiadau uchod. 

 
6. Sut mae’r penderfyniad yn cyfrannu at y Blaenoriaethau 

Corfforaethol? 
  
 Bydd craffu effeithiol yn cynorthwyo’r Cyngor i wireddu ei 

flaenoriaethau corfforaethol yn unol ag anghenion cymunedol a 
dyheadau preswylwyr. Bydd datblygu ac adolygu rhaglen waith 
gydlynol yn barhaus yn cynorthwyo’r Cyngor wrth fonitro ac adolygu 
materion polisi.   

 
7. Beth fydd yn ei gostio a sut fydd yn effeithio ar wasanaethau 

eraill? 
 

Mae’n bosibl y bydd angen i wasanaethau ddyrannu amser swyddog i 
gynorthwyo’r Pwyllgor gyda’r gweithgareddau a nodwyd yn y blaen-
raglen waith, a gydag unrhyw weithredoedd all godi yn dilyn ystyriaeth 
o’r eitemau hynny.   
 

8. Pa ymgynghoriadau a gynhaliwyd? 
 
 Nid oedd angen dim i’r adroddiad hwn. Fodd bynnag, mae’r adroddiad 

ei hunan a’r gwaith o ystyried y blaen-raglen waith yn cynrychioli 
proses ymgynghori gyda’r Pwyllgor mewn perthynas â’i raglen waith i’r 
dyfodol. 

 
9. Beth yw’r risgiau, ac oes yna unrhyw beth y gallwn ei wneud i’w 

lleihau?   
 
 Ni chafodd unrhyw risgiau eu hadnabod mewn perthynas ag ystyried 

blaen-raglen waith y Pwyllgor. Fodd bynnag, wrth adolygu ei flaen-
raglen waith yn rheolaidd, gall y Pwyllgor sicrhau bod meysydd risg yn 
cael eu hystyried wrth iddynt gael eu hadnabod, a bod argymhellion yn 
cael eu cynnig gyda golwg ar ymdrin â’r risgiau hynny. 



 
10. Pŵer i wneud y penderfyniad 
 

Mae Erthygl 6.3.7 o Gyfansoddiad y Cyngor yn nodi bod yn rhaid i 
bwyllgorau craffu’r Cyngor baratoi a chadw llygad ar raglen o’u gwaith 
i’r dyfodol.   

Ebost: dcc_admin@denbighshire.gov.uk  
 

mailto:dcc_admin@denbighshire.gov.uk

